
A mestura de produtos fitosanitarios é unha práctica habitual na maioría 
dos cultivos presentes en Galicia. A continuación, exporemos unha serie 
de consideracións a ter en conta para asegurar e optimizar a eficacia destes 
tratamentos e evitar posibles riscos. 

Amestura de produtos fitosanita-
rios converteuse nunha prácti-
ca habitual no noso día a día no 

coidado dos diferentes cultivos na nosa 
explotación. Esta práctica dáse espe-
cialmente en Galicia, xa que o período 
para realizar os tratamentos adoita ser 
moi curto, debido ás frecuentes precipi-
tacións (foto 1, páx. seg.).

No momento no que temos unha 
prescrición para un tratamento fito-
sanitario no noso cultivo, probable-

mente o agricultor se vai atopar con 
que ten que realizar unha mestura 
de diferentes produtos. Dado que a 
mestura en tanque se vai realizar 
por parte do agricultor, e será sem-
pre responsabilidade final do usua-
rio profesional que a leva a cabo, 
é importante coñecer que caracte-
rísticas e propiedades teñen os di-
ferentes produtos fitosanitarios, xa 
que desta maneira minimizaremos 
o impacto sobre a saúde humana 
e o medio ambiente, así como ase-
guraremos e optimizaremos a súa 
eficacia.

Foto 1. Momento da mestura de produtos 
fi tosanitarios no pulverizador

Os tres principais motivos polos que 
as mesturas en campo son cada vez 
máis frecuentes son os seguintes:

1. Asegurar e optimizar a e� cacia 
dos diferentes produtos � tosanitarios 
sobre pragas/malas herbas/enfermida-
des, aproveitando os efectos sinérxicos 
que existen entre os diferentes activos. 
Aínda que de inicio a mestura de varios 
produtos nos pareza un proceso labo-
rioso antes da aplicación, en moitos ca-
sos estas mesturas sinérxicas supoñen 
unha redución da cantidade aplicada 
dos diferentes � tosanitarios (principal 
obxectivo vinculante da Estratexia “Da 
Granxa á Mesa” para o 2030). Esta 
mestura de distintas materias activas 

é necesaria en ocasións para combater 
os tipos de malas herbas que tes na 
túa leira ou para evitar a resistencia 
de certas malas herbas, pragas ou en-
fermidades, sempre baixo a premisa 
das indicacións e restricións en eti-
queta sobre mesturas de diferentes 
produtos.

2. Redución da dose máxima dal-
gúns � tosanitarios, o que leva en oca-
sións á necesidade de reforzar a súa 
acción, engadindo outros produtos 
para obter o resultado desexado.

3. Redución do número de interven-
cións na leira, e o que iso supón de 
aforro económico (auga, tempo, des-
gaste maquinaria etc.), menor impac-
to ambiental, menor compactación e 
maior sustentabilidade da actividade 
agrícola.

A e� cacia dos tratamentos é o prin-
cipal valor que buscan os agricultores 
no manexo dos produtos � tosani-
tarios. Para conseguila, ademais de 
aplicar o produto máis adecuado de 
entre os que estean autorizados para 
a problemática a combater (mala her-
ba, praga ou enfermidade), debe 

 AÍNDA QUE DE INICIO A 
MESTURA DE VARIOS PRODUTOS 
NOS PAREZA UN PROCESO 
LABORIOSO ANTES DA 
APLICACIÓN, EN MOITOS CASOS 
ESTAS MESTURAS SINÉRXICAS 
SUPOÑEN UNHA REDUCIÓN 
DA CANTIDADE APLICADA DOS 
DIFERENTES FITOSANITARIOS

utilizarse a dose autorizada en eti-
queta, no momento óptimo de sensi-
bilidade, co equipo de aplicación ade-
cuado e baixo as condicións óptimas, 
tanto no que respecta á aplicación 
(volume de auga, tipo de boquilla, pre-
sión, velocidade etc.) coma en relación 
ás condicións climáticas existentes hai 
que prestarlle igualmente atención á 
orde de introdución de produtos na 
cuba. 

Cando se mesturan diversos formu-
lados na cuba, hai que respectar unha 
orde de introdución de acordo co tipo 
de formulación. O obxectivo é que to-
dos os produtos se disolvan correcta-
mente na cuba, evitando problemas 
de amazocamento, deficiente disolu-
ción (foto 2) e formación de posibles 
depósitos (foto 3), que poderían non só 
reducir a cantidade de ingrediente ac-
tivo necesaria para un control eficaz, 
senón tamén provocar a obstrución 
de filtros e boquillas (foto 4), co con-
secuente impacto na calidade e canti-
dade da colleita, e na rendibilidade da 
explotación.

Foto 2. Deficiente disolución

Foto 3. Formación de depósitos

Foto 4. Obstrución de filtros

Foto 5. Orde correcta e introdución de produtos na cuba

O primeiro que debemos coñecer 
á hora de realizar unha mestura é 
saber se os produtos son compati-
bles. Aínda que o noso técnico nos 
asegure este aspecto, sempre é re-
comendable facer unha pequena 
proba de compatibilidade, para ase-
gurarnos de que non existen proble-
mas de disolución, e así garantir a 
calidade da aplicación.

O seguinte paso para realizar será 
unha pequena revisión visual do 
noso equipo de aplicación: compro-
bación de manómetro, estado das 
boquillas, bomba de axitación etc.

Unha vez que aseguramos que a 
nosa mestura e aplicación van ser 
óptimas, teremos en conta que as 
operacións de mestura e de carga se 
deben realizar inmediatamente an-
tes da aplicación, xa que, se a mes-
tura queda na cuba, transcorrido un 
tempo (ás veces cunhas horas), esta 
pode verse afectada por hidrólise 
dos activos, influíndo negativamente 
nos resultados da aplicación. 

Chegados a este punto, é o mo-
mento de realizar a mestura dos 
nosos produtos fitosanitarios. Desde 
FMC Agricultural Solutions conside-
ramos de vital importancia prestar-
lle atención á orde de introdución 
dos produtos en cuba, e para iso 
editamos un adhesivo moi práctico 
para o agricultor, no que se visua-
liza rapidamente a nivel de campo 
a orde correcta de introdución dos 
produtos (foto 5). 

 O PRIMEIRO QUE DEBEMOS 
COÑECER Á HORA DE REALIZAR 
UNHA MESTURA É SABER SE OS 
PRODUTOS SON COMPATIBLES

Á hora de realizar unha mestu-
ra, é importante manter o sistema 
de axitado da cuba activado desde 
o inicio, de forma que cando intro-
ducimos os diferentes formulados 
segundo a orde que se nos indica, 
esta sexa satisfactoria. Durante o 
transporte ás leiras tamén é reco-
mendable ter activado o sistema 
de axitado.

Outro aspecto que se debe ter en 
conta e que se prescriben en moitas 
mesturas é o caso dos reguladores 
de pH. Tan só se introducirá en pri-
meiro lugar tras o enchido parcial 
da cuba con auga, cando se traten 
de produtos específicos. Actualmen-
te, hai reguladores de pH con efecto 
mollante e efecto antiespumante que 
deben introducirse na cuba segundo 
a orde asignada aos surfactantes.

No caso de aplicacións ou mes-
turas onde só existan produtos en 
sólido, é recomendable a aplicación 
dun mollante ou aceite. É especial-
mente importante no caso de herbi-
cidas WG ou SG que, ao non levar 
adxuvantes na súa formulación, a 
adición dun mollante vai elevar ex-
ponencialmente a súa eficacia sobre 
as malas herbas (gráfico 1).

Gráfico 1. Diferentes eficacias sobre malas herbas dun herbicida WG con e sen mollante 

CONCLUSIÓN
Para garantir o éxito das aplicacións 
fitosanitarias é importante seguir os 
pasos e ter en conta as considera-
cións mencionadas no artigo.

Os principais retos da agricultura 
do século XXI van encamiñados a 
“producir máis”, “producir mellor” e 
“producir sustentable”. Estes obxec-
tivos acádanse empezando por un bo 
uso e manexo dos produtos fitosani-
tarios, optimizando as aplicacións e 
asegurando a súa eficacia a través do 
coñecemento. As figuras do asesor, 
distribuidor, cooperativa e a trans-
ferencia tecnolóxica que se ofrece 
desde as compañías serán de vital 
importancia para conseguilo. 

 NO CASO DE APLICACIÓNS OU MESTURAS ONDE SÓ EXISTAN 
PRODUTOS EN SÓLIDO, É RECOMENDABLE A APLICACIÓN DUN 
MOLLANTE OU ACEITE

Harmony® 50SX®, es una marca registrada de
FMC Corporation o de sus empresas afiliadas.

Con el fin de evitar riesgos para las personas y el

